
புலியூர்க் கேசிகன் 91

‘பெரியாரைப் பிழைத்தவர் தவறாமல் கேடடைவர்’ என்பது கருத்து. விரிநிறம்-பளபளப்பான நிறம். விடர் நிலப் பிளப்பு. கருமின் இடி. செறுதல் - கோபித்தல்.

165 எம்மை அறிந்திலார், எம்போல்வார் இல் லென்று

தம்மைத்தாம் கொள்வது கோளன்று; - தம்மை அரியரா நோக்கி, அறனறியும் சான்றோர், பெரியராக் கொள்வது கோள்.

‘எம்மை நீங்கள் அறியமாட்டீர்கள்; எம்மைப் போன்றவர் இவ்வுலகில் எவருமே இல்லை’ என்று தம்மைத் தாமே உயர்த்துப் பேசிக்கொள்வது ஒரு பெருமையே ஆகாது. அறநெறிகளை அறியும் சான்றோர்கள் தம்மை அருமை யானவர்கள் என்று அறிந்து பெரியோர்களாக ஏற்றுக் கொள்வதே உண்மையான பெருமையாகும்.

இதனால், தற்புகழ்ச்சி செய்து கொள்பவர் பெரியவர் ஆகமாட்டார்கள்; அருமையான குணங்கள் உடையவர்களே பெரியவர்கள் என்பது அறியப்படும். பெரியோர் ஏற்றுக் கொள்பவரே பெரியவர் என்றதால் அவரைப் பழிப்பவர் கீழ்மக்கள் என்பதும் சொல்லப்பட்டது.

166. நளிகடல் தண்சேர்ப்ப நாணிழல் போல

விளியுஞ் சிறியவர் கேண்மை; -விளிவின்றி அல்கும் நிழல்போல், அகன்றகன்று ஒடுமே தொல்புகழாளர் தொடர்பு.

பெரிய கடலின் குளிர்ச்சியான கரையினை உடைய நாட்டின் தலைவனே! அற்பர்களுடைய நட்பானது முற்பகலின் நிலைப்போல முதலில் பெரிதாகத் தோன்றினாலும், வரவரக் குறைந்து போகும். தொன்மையாக வந்து கொண்டிருக்கும் புகழினை உடையவர்களின் தொடர்போ, அங்ஙனம் சுருங்காமல், சாயுங்காலத்து நிழல் போலப் பரந்து பரந்து வளர்ந்து கொண்டே போகும்.

பெரியவர்களுடைய தொடர்பு நாளுக்குநாள் வளருவதாதலால், அவரைப் பழிப்பதின்றி, அவர் தொடர்பைப் பேணவேண்டும் என்பது கருத்து.

167. மன்னர் திருவும், மகளிர் எழில் நலமும்

துன்னியார் துய்ப்பர்; தகல்வேண்டா - துன்னிக் குழைகொண்டு தாழ்ந்த குளிர்மரம் எல்லாம் உழை, தங்கட் சென்றார்க்கு ஒருங்கு.

		 இப்பக்கம் கடைசியாக 20 மார்ச்சு 2018, 10:49 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

